
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

такомиллаштириш эҳтиёжи юзага келди.  Чунки давлат хизмати давлат бошқаруви 

тизимининг муҳим элементи ҳисобланади. Зеро, “давлат бошқарувида самарадорликни 

ошириш мақсадида давлат хизматига малакали мутахассисларни жалб этишга 

қаратилган ягона кадрлар сиёсатини шакллантириш”[1:43] зарурати жамиятимизда 

кенг кўламли ислоҳотларни талаб этмоқда. Давлат хизматининг самарали фаолияти  

инсонлар манфаатининг қадрланишини англатади. Шу боис давлат хизматларини 

замонавийлаштириш ва давлат хизматчиларининг касбий маданиятини 

ривожлантириш, ахлоқ қоидаларини ишлаб чиқиш ва бу жараённи доимий ислоҳ қилиб 

бориш долзарблик касб этмоқда. Бунинг учун биринчи навбатда салоҳиятли ва 

рақобатбардош кадрларни тайёрлаш, давлат хизматини замонавий билим ва 

малакаларга эга бўлган кадрлар билан таъминлаш асосий вазифалардан бирига 

айланмоқда. Зеро, “давлат органларининг кундалик фаолиятида инсон ҳуқуқлари ва  

эркинликлари устуворлигига оид конституциявий тамойил сўзсиз таъминланиши 

шарт. “Халқ давлат органларига эмас, давлат органлари халққа хизмат қилиши керак” 

деган принцип барча бўғиндаги раҳбарлар фаолиятида асосий қоидага айланиши 

керак”[2:32]. Дарҳақиқат, давлат хизматчиси сифатида ҳар бир раҳбар касбий одобини 

юксак ахлоқийлик мезонлари асосида шакллантириш ижтимоий зарурат сифатида 

намоён бўлмоқда.  

Материаллар ва методлар. “Давлат хизмати” номли ўқув қўлланмада 

келтирилишича, “давлат махсус ташкил этилган аппаратсиз мавжуд бўлиши мумкин 

эмас. Давлат аппарати эса, давлат хизмати тизимига муҳтож бўлади. Шу сабабли давлат 

аппаратида олиб бориладиган ислоҳотлар, биринчи навбатда, давлат хизматининг 

тўғри ташкил этилиши ва самарали амалга оширилишини назарда тутади. Давлатнинг 

фаолият кўрсатиши, давлат аппарати ва давлат хизматининг ҳолати мамлакат 

аҳолисида унга нисбатан тасаввурларни пайдо қилади. Давлат номидан ҳаракат 

қилаётган хизматчига қараб давлатга ёки давлат аппаратига баҳо берилади. Шу сабабли, 

ҳар бир давлатда давлат хизматининг қандай шакллангани жуда муҳим аҳамиятга 

эгадир”[3:6]. Демак, давлатнинг қандай ишлаётганлиги, аҳолининг ҳукуматга бўлган 

муносабатлари давлат хизматларини қанчалик даражада йўлга қўйилганлигига боғлиқ 

бўлади. Яъни давлат хизматлари профессионал тарзда йўлга қўйилган бўлса аҳолининг 

ҳукуматга бўлган ишончи ва ҳурмати ошади. Бироқ давлат хизмати тўғри йўлга 

қўйилмаган, бюрократик тўсиқлардан иборат бўлса аҳолида давлат ўз ишини тўғри 

йўлга қўя олмаяпти деган хулоса шаклланади.  

Муҳокама ва натижалар. Давлат ҳокимиятининг устувор вазифаларидан бири 

давлат органлари учун малакали кадрларни тайёрлаш, уларнинг билим ва малакасини 

ошириш, шунингдек, давлат хизматчилари тайёрлаш тизимини модернизациялаш ва 

изчил ривожлантириш, ўзгаришларга тез мослашадиган мутахассисларни тайёрлаш 

ҳисобланади. Давлатимиз раҳбари Ш.Мирзиёев фикрича, “бугун оддий бир ҳақиқатни 

тан олишимиз керак. Давлат идораларида малакали ва етук кадрлар етишмаяпти”[1:43]. 

Шунинг учун ҳам давлат хизматлари аҳолининг ҳуқуқ ва эркинликларидан тўла 

фойдаланишларига эмас, бюрократик тўсиқларга, қоғозбозликка хизмат қилмоқда. 

Профессионал давлат хизматларини йўлга қўйиш орқали ҳукумат ўз ишини 

осонлаштиради ва иш самарадорлигини оширади. Чунки кучли ва салоҳиятли кадрлар 

ва замонавий давлат хизмати иш унумдорлигини ижобий таъсир кўрсатади ва вақт 

сарфини камайтиради. Зеро, “давлат ҳокимияти ва бошқаруви органларини юқори 

малакали кадрлар билан таъминлаш, улар билан доимий ишлаш, малакасини ошириб 

бориш, самарали давлат хизматчилари захирасини шакллантириш масалалари ҳар 

қандай давлат олдида турган биринчи галдаги вазифалардан ҳисобланади”[3:6]. Шу 

боис жамиятимизнинг янги тараққиёт босқичида давлат хизматлари тизимини ислоҳ 

қилиш, уни замонавийлаштириш ва ривожланган давлатлар тажрибасини қўллаш 

ишлари халқ билан тўғри мулоқотни таъминлаш, халқ манфаатлари устуворлигига 

эришиш омили саналади.  

Шунингдек, давлат хизматининг тўғри йўлга қўйилиши қабул қилинган қонун 

ҳужжатлари,  ҳуқуқий асосларга ҳам боғлиқ бўлади.  Машҳур юнон файласуфи Арасту 

фикрича, “кўпчилик нимагаки интилаётган бўлса ва бу борада мусобоқалашишга 

арзийдиган нарса бўлса ана ўшалар ҳам неъматлар деб тасаввур қилинади, одамларнинг 

кўпчилиги, аксарияти тушунчаси эса ҳамма одамлар“ деган тушунчага баробар деб 

тасаввур қилинади”[4:247]. Демак, кўпчилик интилаётган фаровонликни таъминлашда 

давлатнинг вазифаси ўз хизматларини юксак савияда таклиф этишдир. Давлат 

хизматининг профессионал ишлаши ижтимоий муносабатларнинг қанчалик ҳуқуқий 

асослар бўйича йўлга қўйилганлигини кўрсатади. Қонун ҳужжатларини қанчалик 

мукаммал ишлаб чиқилганлиги, унинг амалиёти тўғри йўлга қўйилганлиги давлат 

хизмати самарадорлигига таъсир кўрсатади. Яъни ҳар бир соҳада қонунчилик мукаммал 

асосга эга бўлса хизмат кўрсатиш ҳам сифатли бўлади. Чунки давлат хизмати жамият 

аъзолари ўртасидаги ва давлат ўртасидаги муносабатларни тартибга солади. Зеро, 

“инсонларнинг, шунингдек, давлат ва жамиятнинг мақсадга мувофиқ фаолият 

йўналишларидан бири – бу хизматдир. Бу тушунча турли маъноларда: инсоннинг 

фаолият тури,  ижтимоий-ҳуқуқий институт, давлат органларининг махсус тизими 

маъносида ишлатилиши мумкин. Хизмат – бошқарувдан, давлат фаолиятини амалга 

оширишдан, бошқарувни таъминлашдан, аҳолига ижтимоий-маданий хизмат 

кўрсатишдан иборат»[5:54]. Шундай экан, аҳолига ижтимоий-маданий хизмат 

кўрсатишни ривожлантириш ва бу орқали инсонларнинг ҳуқуқ ва эркинлигини 

таъминлаш – фуқаролик жамияти қуришнинг муҳим шарти бўлиб қолади. 

Давлат  жамият сиёсий тизимининг етакчи элементи бўлиб қолар экан, давлат 

хизматчиларининг ишчанлиги, бурч ва масъулиятга муносабати, ҳалоллиги, маънавий-

ахлоқий қиёфаси давлатнинг обрўйига, у орқали жамиятнинг барқарор ривожланишига 

кучли таъсир кўрсатади. Давлат хизмати шундай фаолият турики, унинг натижаларини 

хизматчилар тайёрлаган ва қабул қилган ҳужжатларнинг миқдори ёки ҳажми билан, 

уларнинг ишга сарфлаган вақтлари билан ўлчаб бўлмайди. Давлат хизмати ўзига хос 

ижтимоий муносабат бўлиб унда давлат ҳокимияти ўзининг ижтимоий жараёнларни, 

одамлар фаолияти ва хулқ-атворини ташкил қилиш ва бошқариш функциясини амалга 

оширади. Чунки “ислоҳотларимиз самарасини юртимизда яшаётган ҳар бир инсон, ҳар 

бир оила бугун ўз ҳаётида ҳис этиши керак. Бунинг учун барча бўғиндаги раҳбарлар 

фоизлар, рақамлар, қоғознинг ортидан қувмасдан, ҳар бир фуқаро учун, унинг ҳаётий 

манфаатларини таъминлаш учун ишлаши шарт. Шунда нуроний кексаларимиз, 

муҳтарам отахон ва онахонларимиз,  ҳурматли аёлларимиз, азиз фарзандларимиз, 

жажжи набираларимиз, кўп миллатли бутун халқимиз биздан рози бўлади”[6:48].  

Шундай экан, инсонларни ҳаётий манфаатларини таъминлаш, муносабатларни 

тартибга солиш, хизмат кўрсатишни юксак даражага олиб чиқиш муҳим истиқболдаги 

вазифалардандир.  

 Давлатимиз раҳбари фикрича, “давлат хизматчиларининг мақоми 

белгиланмаганлиги, ошкора давлат хизматига қабул қилишнинг механизмлари ишлаб 

чиқилмаганлиги” учун ҳам бу тизимда кўплаб камчиликлар мавжуд эди. Натижада 

фуқароларнинг ҳуқуқ ва манфаатлари қайсидир идоранинг остонасида қадрсизланарди. 

Шу боис ҳам давлат хизматларини ислоҳ қилиш, унинг қонуний асосларини ишлаб 

чиқиш, ҳуқуқ ва ваколатларини кенгайтириш, марказлашишдан либераллаштиришга 

доир ислоҳотларга муҳтож эди. Вазирлар Маҳкамасининг 2016 йил 2 мартдаги 62-сон 

қарори билан тасдиқланган “Давлат бошқаруви органлари ва маҳаллий ижро 

этувчи ҳокимият органлари ходимларининг одоб-ахлоқ намунавий қоидалари”да  

давлат хизматчилари мажбуриятлари сифатида “хизмат вазифаларини бажаришда 

давлат принциплари ва талабларига қатъий риоя этиш, ўз хизмат вазифаларини 

виждонан, юксак касбий даражада бажариш, юқори давлат органлари ва мансабдор 

шахсларининг ўз ваколатлари доирасида қабул қилган қарорларини ўз вақтида ва 

сифатли бажаришлари” келтирилган. 

Давлат хизматларида адолат муҳим мезон бўлиши, жамиятнинг турли 

қатламлари манфаатларини таъминлашда ижтимоий адолатни таъминлай билиши 

талаб этилади. Жамиятда ўзининг мавқейи, касби, маълумоти, даромади ва бошқа 

белгиларга қараб ўзаро фарқланувчи қатлам ва ижтимоий гуруҳлар фаолият юритади. 

Уларнинг манфаатлари ҳам кўпинча бир-биридан фарқ қилади, баъзи ҳолларда эса 

ўзаро зид келиб қолиши ҳам мумкин. Ана шу турли гуруҳлар ва қатламлар фаолиятини 

мувофиқлаштириш ва самарали бошқариш учун давлат хизматчилари фаолиятида 

адолат ва ҳалоллик бош тамойиллар қаторидан ўрин олиши керак.   

Тадқиқотчи Беҳзод Маликовнинг фикрича, “Ўзбекистоннинг давлат  хизмати  

тизимида ва  меҳнат бозорида шундай  муаммо ҳамда анъана кузатилмоқдаги, кўплаб 

малакали мутахассислар давлат хизматидан кўра бизнес  секторда  ишлашни  

хоҳлашмоқда.  Бунга  асосий  сабаб  сифатида  давлат бошқаруви  идораларида  меҳнат  

қилувчи  ходимлар  ойлик  иш  ҳақининг  камлиги  ва уларга  яратилган  ижтимоий  

имтиёзларнинг  талаб  даражасида  эмаслигини  кўрсатиш мумкин”[7:1162].  

Фикримизча, бундай омиллар  давлатнинг  функция  ва  вазифаларини  бажаришга 

салбий  таъсир  кўрсатиши  билан  биргаликда,  давлат  хизматчилари   орасида  

коррупция элементларининг  кучайишига  олиб  келади.  Шундан  келиб  чиққан  ҳолда,  

дунёнинг айрим  мамлакатларида  давлат  хизматчиларининг  иш  ҳақини  белгилашда  

бозор тамойиллари  асосида  ёндашилади.    

Давлат раҳбари Ш.Мирзиёевнинг  “давлат хизматларини тартибга солишдаги  

муаммоларни ҳал қилиш учун, аввало, давлат хизматчилари фаолиятини холисона 

баҳолаш бўйича самарали тизим жорий этилиши”[1:43] зарурлигини кўп бора 

таъкидлагандан сўнг бу тизимда ислоҳотлар бошланди. Давлат хизмати олдига 

қўйилган вазифаларни муваффақиятли бошқариш учун у тўғри ташкил қилиниши 

лозим. Давлат хизмати таркибий қисмларнинг икки гуруҳи узвийлигидан ташкил 

топади. Булар  қуйидагилар: 

1. Давлат ҳокимиятини қўллаш ва давлат функцияларини, мақсадларини 

аниқлаш тартибини белгилаб берувчи ҳуқуқий ва ташкилий институтлар тизими. 

2. Махсус тайёргарликдан ўтган ва давлат аппаратида машғул бўлган одамлар. 

Бу икки гуруҳ таркибий қисмларнинг уйғунлиги ва фаоллиги давлат хизмати 

самарадорлигини белгилайди. 

Ўзбекистоннинг янги тараққиёт босқичида давлат хизматларини муттасил 

такомиллаштириб бориш вазифаси долзарблик касб этмоқда. Давлат хизмати жамиятда 

юз бераётган ислоҳотларга мос  тарзда ва улардан илгарилаброқ ислоҳ қилиниши 

лозим. Чунки, жамиятдаги ислоҳотлар бошқарув аппаратидаги ислоҳотлардан 

бошланади. Мамлакатимизда ўтказилаётган маъмурий ислоҳотлар ҳам худди шу нуқтаи 

назардан ўтказилмоқда. Агар давлат хизматидаги ислоҳотлар жамиятдаги 

ислоҳотлардан илгарироқ юрмаса ёки у жамиятдаги ислоҳотлардан орқада қолса 

тараққиётга ғов бўлиб қолади. Шуни назарда тутиб, давлат хизматини 

такомиллаштиришга мамлакатимизда биринчи даражали аҳамият берилмоқда. Зеро, 

“давлат органларида эртага, истиқболда қандай вазифалар долзарб бўлиши, содда 

қилиб айтганда, беш, ўн, йигирма йилдан кейин қандай муаммолар олдимизда 

кўндаланг бўлишини прогноз қиладиган тизим ҳали шакллангани йўқ”[1:43].  Бунинг 

учун давлат хизматларини ривожлантириш бугунги замон талабларини инобатга олиш, 

ривожланган давлатларда давлат хизматларини ташкил этиш самарадорлигини 

ўрганиш талаб этилади.  

Ҳозирги даврда мамлакатлар тараққиётини, хавфсизлигини, фуқаролар 

манфаатини ҳимоя қилишни давлатсиз тасаввур қилиб бўлмайди. Шундай экан давлат 

билан боғлиқ институтлар, тушунчалар, элементлар доимо диққат-эътиборда бўлиши 

табиий. Уларнинг ривожланиши учун имконият яратиш, турли тузилмалар ўртасида 

тўғри алоқа ташкил этиш муҳим масаладир. Бундай вазифани шубҳасизки, давлат 

хизматлари амалга оширади. Бироқ Ўзбекистоннинг сўнги чорак асрида давлат 

хизматлари халқнинг оғирини енгил, узоғини яқин қилиш учун эмас, балки 

ҳокимиятнинг таъсирини орттириб кўрсатиш учунгина хизмат қилди. Инсонлар давлат 

хизматлари орқали давлатнинг қанчалар мураккаб тузилма эканлигини англашлари 

мумкин эди. Шавкат Мирзиёев иқтидорга келганидан сўнг, барча соҳалар каби давлат 

хизматларини ҳам қаттиқ танқид қилди ва уни ислоҳ қилиш долзарб вазифа эканлигини 

алоҳида таъкидлади. Жумладан, “мамлакатимизда барча шаҳар ва туманларда, мисол 

учун, олис Чимбой ёки Қўрғонтепа туманида ҳам аҳолига давлат хизматларини 

кўрсатадиган идоралар мавжуд. Улар халққа хизмат қилиш учун тузилган. Лекин, 

афсуски, аксарият ҳолларда улар халқдан узилиб қолган, десак, бу ҳам тўғри 

бўлади”[2:33]. Шу боис давлат хизматларини юксак талаблар асосида шакллантириш ва 

фуқаролар манфаатини таъминлаш, давлат ва жамият функцияларини йўлга қўйиш 

устувор вазифалардан биридир. 

Хулоса. Хулоса қилганда, давлат хизматини ташкил этишда, хизматчилар 

манфаатини ҳимоя қилишда, давлат хизматчиларини ижтимоий-ҳуқуқий ҳимоя қилиш 

принципи алоҳида рол ўйнайди. Ҳозирда давлат хизматчиларини ижтимоий ҳимоя 

қилиш учун доимий тадбирлар ўтказилмоқда. Уларнинг нормал меҳнат қилиши учун 

шароит яратиш, вақтинча меҳнат қобилиятини йўқотганда, меҳнат қобилиятини 

умуман йўқотганда, нафақага чиққанда моддий томондан қўллаб-қувватлаш 

масалалари ҳал қилинган. Лекин «давлат хизматчиси тўғрисида» қонун қабул қилинса, 

давлат хизматчиларини ижтимоий ва ҳуқуқий ҳимоя қилиш янада кучайиб, масала 

жаҳон андазалари доирасида ҳал қилинган бўлар эди. 

 

Адабиётлар/Литература/Reference: 
 

1. Мирзиёев Ш.М.  Нияти улуғ халқнинг иши ҳам улуғ, ҳаёти ёруғ ва келажаги фаровон 

бўлади. –Тошкент.: Ўзбекистон. 3-жилд. 2019. –Б.43. 

2. Мирзиёев Ш.М.  Халқимизнинг розилиги бизнинг фаолиятимизга берилган энг олий 

баҳодир. –Тошкент.: Ўзбекистон. 2-жилд. 2018. –Б.32.  

3. Хожиев Э.Т., Исмаилова Г.С., Рахимова М.А. Давлат хизмати. Тошкент: Baktria press, 

2015. –Б. 6.  

4. Арасту. Ахлоқи кабир. Тошкент.: Ўзбекистон миллий энциклопедияси. 2018. –Б. 247. 

5. Бахрах Д. Н. Административное право. – Москва.: Пресс. 1993. - С.54.  

6. Мирзиёев Ш.М. Миллий тикланишдан –миллий юксалиш сари. 4-жилд. –Тошкент.: 

Ўзбекистон. 2020.–Б. 48 

7. Маликов Б. Ўзбекистонда давлат хизматини тартибга солишдаги муаммолар. 
//Аcademic research in educational sciences. Volume 2.  issue 2.  2021. –Б. 1162. 
(www.ares.uz) 

 



350 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 7 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI:  10.47390/SCP1342V3I7Y2023 
 

mailto:scienceproblems.uz@gmail.com
https://scienceproblems.uz/

